
7) Lege ywluevov. rr) Cap. 30. legitur et in Syn.

Basil, XXIl, 5. cap. 31. Fabr, T.IIL p. 183. Stephanus ita:

cap. 63, et lib, 13. tit. 5. dig. 26, seu lib. 26. tit. 2. eap. 26.
et lib. 17. tit. 1. dig. 60. seu lib. 14. tit. 1. cap. 60. et
lib. 24. tit. 1. dig. 57. seu lib. 30. tit. L. cap. 57. et lib. 31.
dig. 77. them. 27. seu lib. 44. tit. 2. cap. 77. Latius au-
tem de fide tractat lib. 4. Cod. tit. 21. const. 18. et 20. et
Nov. 73. et 49. et 68. them. 220. et Novella de delictis 45.
them. 176.

Quaere cap. 39. tit. 2. lib. 21. circa finem. Hoc enim
thema secundum observationem ibi positam interpretan-
dum est. Et lib. 35. tit. 2. cap. 4. et lib. 28. tit. 4. cap.
ultimum, et ibi adnotationem nostram: et lib. 44. tit. 2.
cap. 8. them. 1.

3) mulier gravida] Mulier quaedam gravida re-
pudiata est a viro. Post repudium enixa est, et post
partum absente marito in actis professa est, filium,
quem enixa est, spurium esse. Quaeritur, an filio prae-
iudicium fecerit, nécne, et an nihilominus in pasris
potestate sit, et matre mortua hereditatem eius iussu
patris adire possit, nullum praeiudicium patiens ex eo,
quod mater ob repudium, ut verisimile est, irata in actis
professa fuerit, eum spurium esse. Respondit Scaevola:
Is, qui de causa cognoscit, depositioni matris fidem ad-
hibere non debet, sed potius veritatem spectare. Nota
speciale, filium hereditatem quoque maternam jussu
patris adire debere.

4) adire potest] Etiam vulgo quaesitus succedit
matri et matris cognatis, ut lib. 38. tit. 8. dig. 2. sive
lib. 45. tit. 1. Lege et ibi adnotata.

S8i sit vilis scilicet. Et lege cap. 47. tit. L. lib, 45,
Non tamen iussu patris: neque enim in potestate est,
quia nec legitimum, nec certum patrem habet.

Nicaei. Lege lib. 2. tit. 3. cap.48. quo dicitur: Quod
iracundia vel calore fit, vel dicitur, ratum non est, nisi
quis in eis perseveraverit: ideoque brevi ad maritum
reversa uxor nec divortisse videtur.

Interrogatio. Quo pertinet quaestio praesentis capi-
tis? an ut filius matri succedat, cum non sit vulgo
quaesitus, quasi mater irata potius, quam vere id dixe-
rit? Atqui qui ex legitimis nuptiis procreatus est, pa-
trem sequitur, vulgo autem quaesitus matrem, ut lib. 46,
tit. 1. cap. 15. Vulgo autem conceptus est, qui patrem
suum demonstrare non potest, ut cap. 23. eiusdem tit,
Itaque supervacaneum est, quod hec loco positum est,
filium non esse vulgo conceptum. Sive enim vulgo qiiae-
situs sit, sive non sit, vere matri succedit. Solutio.
Hoc caput ostendit, licet eum mater spurium esse dixe-
rit, tamen eum legitimum esse, et cedere consensu eius,
qui ipsum in potestate habet, ut consensu eius matris
hereditatem adeat. Sed nec in eo praeiudicium patiatur
filius, ut patri succedat quasi filius legitimus. Ait enim
cap. 8. tit. 1. lib. 46. ob male concepta instrumenta non
laedi statum liberorum.

XXX, Paul. Instrumentorum nomine !) ea omnia Z. 1.
Ideo tam testi-D. XXIL 4.

signifieantur, quae causam probant.
monia 2), quam testes vicem instrumentorum obti-
nent.

1) instrumentorum nomine] Instrumenti ap-
pellatio generalis est, et significat omne, quo causa in-
strui et manifestior fieri potest. Ideo et testium voces
in scripturam relatae, et ipsi testes praesentes instru-
menti nomine significari possunt.

2) tam testimonia] Enantiophanis. Ecce ait,

p. 232, Aliter -in Schol. x. Stephani et Enantiophanis qad

testimonia ad probationem admittenda esse: in tit. au-
tem 5. huius libri, dig. 3. them. 3. sive lib. 2L tit. 1,
cap. 3. them. 3. contrarium. Recte autem ut contra-
rium adnotatum est. Utroque enim proposito testes
praetulit. Et tit. 2. hujus lib. dig. 2. testationem pro
litis contestatione accepit.

XXXI. Idem. Non ex exemplis vel indice, sed
ex authentico fiscus convenit!).

1) fiscus convenit] Fiscus non recte quem con-
venire potest, nisi verum instrumentum proferat: et hoe
non simpliciter, sed cum fides contractus ostendi non
potest. Si enim calumnietur, vel falsa scriptura sit,
licet instrumentum prolatum authenticum esse dicatur,
nullum praeiudicium id reo facit,

Cyrilli. Nec fiscus exemplum proferre debet, sed
authenticum, si vitio careat.

Principale, inquit, etiam fiscus proferre debet, non
exemplum vel privatum instrumentum, sive schedam,
quam singuli secretici sive notarii secretorum habent
ad propriam parasemiosin sive adnotationem: vel quod
descriptum est ex einsmodi scheda. Scheda enim exem~
plum est, et quod descriptum est ex eo: sed vel ipsum
principale, vel quod descriptum est non ex scheda, sed
ex codice, sive regesto secreti. Hoc enim principale
est. Verum nota, amissis authenticis neque in regesto
repertis, duo exempla per omnia similia nos admittere
ex praecepto Imperatoris Domini Alexii Comneni. In-
dices sunt indicia, ut opinor. Quaenam dutem sunt ea
indicia? Finge, Principem quaedam desiderasse, quae
ad evidentiorem causae cognitionem pertinerent, eaque
notarium descripsisse ex chartis, quae apud eum erant,
et Principi dedisse. Hoc ipsum igitur, quod descri-

tum est, index est. De indicibus sive indiciis quaers
lib. 10. tit. 25. cap. 4. et ibi Thalelaei adnotationem.

XXXII Idem. Licet dies praeferri non debeat 1),
tamen quantum ad eos, qui ex consensu hoc faciuns,
falsi crimen non competit. Nam magis debitor, quam
creditor deliquit.

1) licet dies praeférrinon debeat] Quaere
lib. 7. tit. 18. cap. 1. them. 2. et lib. 60. tit. 41. et cap. 50.
Nec tibi obstare videatur, quod dicat, creditorem, gqui
debitore colludente diem refert, falsi erimini obnoxium
esse. Illud enim ab aliis, qui laesi sunt, falsi crimen
institui ait: hoc autem ait, ipsos, qui diem praetule-
runt, invicem de falso non agere. Alii tamen, qui lae-
duntur, agunt, juxta illud caput et cap. 48. eiusdem.

Nicaei. Nota ex hoc loco, falsi crimen locum non
habere, quando partium consensu commissum est, neg¢
falsi accusationem institui posse. Falsum enim tune
locum habet, cum dolo malo et pessimo proposito fit,
ut qui contraxit, laedatur, vel alter, qui id, quod agi-
tur, ignorat. Quaere lib. 60. tit. 41. cap. 55. Hec loco
enim ponit, non fuisse alium creditorem priorem,
qui laedi debuerit ex die repetito consensu debitoris
et creditoris, sed eum duntaxat, qui falsum admisit:
et ideo, quia non laedebatur alius, Iureconsultus ait,
falsi crimen cessare, et propter rationem, quam affert,
et propter legem dicentem, paria delicta compensari,
et aliam, quae ait, in pari causa meliorem esse posses-
sorem: et quia falsum ex dolo oritur, dolus vero im
scientem et consentientem non admittitur, In cap. au-
tem 50. tit. 41. lib. 60. falsi crimen locum habere ais,
quia alii priores creditores suberant: idque ex eo ma-
nifestum est, quod ait Imperator, quasi videlicet sit
prior ceteris creditoribus. Scias autem, eum, qui dolo
malo falsum fecit et in fraudem aliorum, non evitare

v) Cap, 31L.
ww) Adde 7y post edzyw. 2) Cap. 32,

@) Syn., omeg. Leuncl, in marg. smsp. aa) Lege vmo-

falsi accusationem, licet eo nen utatur. Et lege lib. 60,
tit. 41. cap. 43. quo dicitur: Qui semel falsum admisit,
non potest evitare falsi accusationem, dicens, se eo
non uti. Aliad est, si alius fecerit falsum, alius id
protulerit, qui nunc profiteatur, se eo non uti. Cessat
enim in eo falsi crimen, Vel etiam fingit, alios esse
creditores, dicens, eos posse adversus hos duos, qui
falsum fecerunt, falsi crimen instituere: eos autem, qui
fecerunt, non posse invicem agere propter ea, quae an-
tea dicta sunt.

Quidam mutua a me hodie pecunia accepta, cautio-
nis diem praetulit gommuni consensu, fecitque, quasi
cautio ante biennium emissa esset. Paulus ait, diem
cautionis quidem praeferri non debere, sed praelatum
diem consensu contrahentium non parere falsi crimen.
Magis enim hoe casu delictum est debitoris, quam cre-
ditoris, utpote qui passus est, ut verisimile est, in frau-
dem suam diem cautionis praeferri. Lege lib.48. tit. 10,
dig. 28. seu lib. 60. tit. 41. cap. 28. et lib, 4. tit. 8. dig. 33.
seu lib. 7. tit. 2. Libro vero 48. ait, debitorem, qui
praetulit diem pignorum, falsi teneri: libro autem 4.
arbitrum compromissarium, licet facultatem impetrave-
rit diem compromissi proferendi, non tamen contradi-
centibus partibus diem referre posse.

XXXIIl. Gai. Hypotheea et obligationefs, quae

L. 4.

consensu contrahuntur, quibuscunque verbis !) et eitra 9. XXIL 4,

scripturam constituuntur 2): scripturae enim proba-
tionis causa fient. Si igitur aliunde probetur, va-
lIent, ut in nuptiis. Nam si probetur id3), quod
sine seriptura actum cst, non minus valet %), quam
id, de quo instrumentum conscriptum est.

1) quibuseunque verbis] Quod dicitur, qui-
buscunque verbis, ad differentiam dicitur verborum obl-
gationis, in qua respondenti verbis interrogationi con-
gruis opus est, ut obligatio consistat, ut lib. 43. tit. I,
cap. I. them. 3. 4. Obligationes enim ex consensu, licet
responsio interrogationi congrua non sit, valent, ut
cap. 35. eiusdem tit, them. 2. et Instit. 3. tit. 15.

2) et citra scripturam constituuntur]
Sicut in omnibus obligationibus, quaé consensu contra-
huntur, ita et in hypotheca nihil refert, quibus verbis
usi fuerint contrahentes: et ideo et sine scriptura hy-
potheca constituitur consentientibus partibus, nec nocet
probationibus, quod sine scriptura contracta sit. Fiunt
enim de his scripturae, ut facilius probationem prae-
stent, nec vero prosunt ad constituendam hypothecam.
Hypotheca enim, ut dixi, et sine scriptura constituitur.
Ideo licet sine scriptura, ut saepe dixi, inter contra-
hentes de hypotheca convenerit, valet, quod actum est,
si aliunde probari possit, eos de hypotheca consensisse.
idem autem est et in nuptiis. Nuptiae enim sunt, quae
per testes sine scriptura probari possunt.

Nota nogarirloy de nuptiis, etiam sine scriptis nu-
ptias contrahi.

Cyrilli. Hypotheca pacto contrahitur, sicut et obli-
gatio ex consensu, non egens instrumento, ut consi-
stat, sed ut probetur: ut in nuptiis. Quae autem pa-
trono suo nubit, indiget dotali instrumento, ut cap. 18,
et Nov. 78. cap. 3.

3) nam si probetur id] Cyrilli. Etiam quae
sine seriptis fiunt, si probentur, valent.

Isidori. Quod sine seriptura fit, valet, nec praeiu-
dicat, quod instrumentum ea de re conscriptum non sit,
si modo rei veritas aliunde probari possit.

Ut mandatum, emtio et venditio, locatiq et co.ndu-
ctio, societas, ut lib, 14. tit. 1. cap. 1. et lib. 9. tit. L.

c) Adde zov post zovzou. cc) Sic Fabr. Malim gusigrave:. _d) Harm. I, 6. §. 56. hanc sententiam i{a reddit': To &ype-
@ov dii pagriguy ywiuevor logie dsmeg vo yypupov xal oddiy yvov dtwavas. e) Fabr. odx. ee) Lege mgouxgov.

Bif. F, mur. of. arg. . xod Biff. v weg. . Sy B xol
xe@. v, atTod. Lirer ol onirovt. ¥ . wre #f. owayumoy.
{Sch. n. IIL 53.]

BASILICORUM LIBER XXIIL. TIT. L

cap. 1. et lib. 58. cap. 8 them. 2. et cap. 51. eiusdem.
Quaere et Institut. 3. tit. 22, necessarium.

4) non minus valet] Nicaei. Quando id, quod
in scripturam redactum non est, per se solum in du-
bium vocatur, et confirmatione mdlget- tunc enim id,
quod consistit, ei, qued non conS\stlt, eandem utlhta-
tem praestat, quam praestitisset, si instrumenta ea de
re intercessissent, et constitisset. Sic intellige hoc ca-
put, nec de depulswne vel reiectione instrumenti. Tunc
enim quod scrlptum non est, adversus scripturam non
praevalet, nisi quinque testxbus communitum sit. Et lege
lib. 21. tit. 1. cap. 26. et 42. Quaere et lib. 25. tit. 2.
cap. 4. quo dicitur: Sicuti fit in obligationibus, ut obli-
gatio de quavis re consentientes necessitate adstringat,
sic et hypotheca pacto convento contrahitur, et qui-
buscunque verbis, et sine seriptura, Nam scnpturae
probationis causa fiunt. Si igitur id, quod actum est,
alio modo probetur, valet, sicut in nuptiis, quae sine
scriptura contrahuntur. EX hoc igitur capite constat,
recte se habere mterpretatwnem. Manifesto enim ait
lex, contractum, qui sine scriptura conﬁcltur, si probe-
tur, perinde valere, ac si valeret, si in scriptis celebra-
tus esset. Est quidem Novella 12, cap. 3. et Novella 18.
cap: 11. in quo et de liberta tractatur, quae instrumen-
tis nuptialibus compositis uxor legitima fit. Non so-
lum autem in liberta nubente necessaria sunt instru-
menta dotalia, sed et in Senatoribus, ut ait Nov, 117.
in his, qui magnis dignitatibus ornati sunt, si affe-
ctione maritali mulieribus se funxerint: vel lib, 28.
tit. 4. cap. 52. quo barbaris ditioni nostrae subditis
permittitur, sine dotalibus instrumentis matrimonia con-
trahere, licet eiusmodi dignitate decorati sint. Quinimo
et si qui, priusquam elusmodx dignitates consequeren-
tur, nuptxas contraxerint, haec matrimonia rata ma-
nent, licet instrumenta dotaha non intercesserint: et
qui ante dignitatem nati sunt, etiam’ post eam legitimi
et iusti erunt. De naptiis a libertabus dotali instru-
mento contrahendis quaere Novellam 89. seu cap. 54.
tit, 4. lib. 28,

XXXIV. Ulpian. Si quaeratur!), apud quem
testamentum deponi debeat, senior iuniori praefertur,
et maioris honoris inferiori, et mas feminae, et in-
genuus libertino.

1) si quaeratur] Hoc intellige, cum omnes ex
aequis partibus heredes scripti sunt: nam si ex inae-
qualibus, qui ex maiori parte heres scriptus est, testa-
menti exemplar servat, ut didicisti tit. familiae erci-
scundae, dig. 4. them. 2

Quaere lib. 42. tit. 3. cap. 4. them. 2. circa finem, quo
dicitur: lubet autem, testamentum apud eum esse, qui
ex maiori parte heres est, aut in aede deponi. Nam
et vendita hereditate heres exemplum dat: authenticum
vero retinet, aut in aede deponit. Et eiusdem tit. cap. 3.
quo d1c1tur' Qui ex maijori parte heres est, instru-
menta hereditatis retinet, et reliquis exempla dat, cau-
tione interposita, si necesse fuerit, de ipsis tabulis au-
thenticis exhibendis. Quodsi omnes heredes sint ex

| aequis partibus, neque inter eos conveniat, apud quem

esse debeant, vel sortiuntur, vel ex consensu aut suf-
fragio apud amicum vel in aede sacra deponuntur, Haee
enim res licitationem non habet,

XXXV. Sicut creditor'), qui pecuniam petit,
probat, se eam numerasse, ita et debitor, qui dicit,
se solvisse, solutionis probationem praestare debet,

1) sicut creditor] Theodoxi. Debitor probare

&) Sensus huius cap. 34. aliis verbis redditur in Sch. I,

Eadem, quae cap, 34.

g fuf. #f. wr. diy. ¢

Ak) Sic lego, Fabr. mpoxoullewy.

debet, quae asseverat se creditori solvisse: hoc enim si
non probaverit, nec chirographum suum condicere pot-

est, ut habetur lib. 8. Cod. tit. 43. const. 25. nisi scili-

cet obiiciat exceptionem non numeratae pecuniae iuxta
const. 1. tit. 30. lib. 4. Codicis, Memineris autem const. 1.
tit. 4. et const. 5. tit. 5. et const. 3. tit. 15, Creditor enim
pecuniam, quam debitori numerasse asseverat, probare
debet. Simile ait const. 7. tit. 32. huius libri. In ra-
tione quoque usurarum, quas creditor sibi deberi con-
tendit, probare debet numerationem, et debitor solutio-
nem. Nam quod quisque affirmat, probare debet, non
quod negat, ut dicitur dig. 2. tit. 3. lib. 22. Creditor
autem pecuniam numeratam affirmat, debitor vero so-
lutam.

XXXVI. Siis, qui agit rei vindicatione 1), non
ostenderit, se dominum esse, omnino reus vincit, li-
cet ipse nihil probet.

1) si is, qui agit rei vindicatione] 8iis,
qui agit in rem, non probet, rem suam esse, posses-
sor remanet in possessione: nam actore non probante
reus, etiamsi taceat, vincit, licet rem alienam possideat,
ut didicisti lib. 3. Codicis, tit. 32. const. 28, Certe
const. 23. huius tituli ait: Si actorem probationes defi-
ciant, dicere non potest, reum probare debere. Memine-
ris const. 4. tit. 1. lib. 2. seu lib. 7. tit. 8. cap. 4. et lege
const, 16. tit, propositi seu cap. 50. et const. 6. tit. 20.
huius lib. 4. ex quibus disci potest, actori onus pro-
bandi incumbere. Haeec autem intellige, nisi is, qui
possidet, quique actione in rem convenitur, rem sibi
donatam fuisse dicat: tunc enim ipse donationem pro-
bare compellitur, licet reus sit, ut distinguit memorata
const. 16, huius tituli. Nota autem et excipe eum, qui
pro herede et pro possessore possidet. Hi enim pro-
bare coguntur, unde¢ possideant, licet rei sint secun-
dum const. 11. tit. 32. lib. 3, sive lib. 42. tit, 1. cap. 63.
Praeterea scias, in crimine falsi reo necessitatem pro-
bationis incumbere, ut extat lib. 9. tit. 22. const. 22,
seu lib. 60. tit, 41. cap. 56. et eum, qui agrum deser-
tum possidet, quem a peraequatore suscepit, onus pro-
bationis sustinere, licet reus sit, ut dicitur lib. 1L.
Codicis, tit. 58, const. 7.

Antiqui. Qui tamen agit hereditatis petitione, eum,
qui res hereditarias possidet, compellit dicere, quomodo
possideat, utrum pro herede, an pro possessore, ut
cap. 63. tit. 1. lib. 42, Et ratio manifesta est. Quo-
niam enim non hereditatis petitio exercetur, nisi quis
pro herede vel pro possessore possideat, sed specialis
in rem, ideo cogitur dicere, ex qua causa possideat, ut
sciamus, quaenam actio instituenda sit. In quaestione
autem de falsis Praeses inter actorem et reum partitur
onera probationum, ut lib. 60. tit. 41. cap. 56.

Romanus, cum hocce iudicium inveniret, neque ob
inopiam probationum delatum iusiurandum animadver-
teret, definivit, dicens ita factum, quod una quidem lex
pro reo emissa sit, altera vero pro actore, Et nota
illic, in quaestione dominii iusiurandum reo deferri,
praestito prius ab actore iureiurando de calumnia.

Antiqui, Excipe eum, qui putat se heredem esse,
cum revera heres non sit, et praedonem, qui nullam
iustam causam possidendi habet. Hi enim probare com-
pelluntur, unde possideant, licet rei sint, secundum
const, 11. tit. 31. lib. 3. Codicis, quae extat lib. 48, et
const. 14. tit. 30.

Innominati. Non ostendere, ut dicis, sed dicere,
unde possideant: idque ideo, quia si dixerint, unde
possideant, nisi is,” qui agit hereditatis petitione, osten-
derit, hereditatem ad se pertinere, cuius partem faciunt
ea, quae ab illo possidentur, possessores vincunt, tametsi

BASILICORUM LIBER XXIL TIT. 1.

nihil probent, Lege eap. 69, tit. 1. lib. 42. quod ait:
Nemo recte petit ab aliquo, ut dieat, unde possideat:
solus autem, qui res hereditarias petit, jure desiderat,
ut possessor dicat, utrum quasi se ipsum heredem exi-
stimans, an ut praedo, an quo alio titulo hereditatem
possideat. Hoe quantum ad eum, qui nunc agit. Nam
si alius postea aget et vincet reum, rem consequetur:
non enim quia unum vicit, ideo et omnes vincet.

XXXVIL Magistratus municipalis 1) ex persona
collegae sui convenitur, quod, eum eum non solvendo
esse animadverteret, eum ab administratione non re-
movit.

1) magistratus municipalis] Haec constitu-
tio rescribit filiis magistratus municipalis praemortui,
qui conveniebantur ob inopiam eius, qui magistratus
factus erat una cum avo eorum, in haec verba: Ex per-
sona collegae avi vestri conveniri non debetis, si colle-
gam tempore depositi officii solvendo fuisse ostenderitis.
Atque ita 76 zoze w6dos. Observa autem ex hac constitu-
tione, reis quoque eam imposuisse onus probandi, colle-
gam idoneum fuisse: idque contra regulam generalem di-
centem: Actori incumbit onus probandi. Id enim consen-
taneum est regulae dig. 1. quo dicitur, eum, qui factum
asserit, probationem eius sustinere. Et cum magistra-
tus cenvenitur, quod non idoneum tutorem dederis,
ipse docere cogitur, se fideiussores idoneos dedisse.

XXXVIIL. Dominium 1) non instrumento emtio-
nis, sed quibuscunque aliis probationibus ostenditur.

1) dominium] 7% xork nédwg. Rei emtae domi-
nium non tantum instrumento emtionis, sed et quibus-
cunque legitimis probationibus ostenditur. Ait quoque
const. 12, huius tituli, etiam citra scripturam emtio-
nem et venditionem contractam probari posse. Consti-
tutio enim 12. tit. 21, lib. 4. Cod. ostendit, amissis etiam
instrumentis emtionis, venditionem ratam manere. Lege
et const. 12, eiusdem tit. et quod de donatione dicitur.
Sic igitur, ut it Theodorus, constitutionum interpres,
constitutio legenda est: Dominium non tantum instru-
mento emtionis, sed et quibuscunque aliis probationi-
bus ostenditur,

XXXIX. Nemo ex instrumentis domesticis?),
vel adnotatione sua, si non aliis adminiculis adiu-
vetur, idoneam debiti probationem efficit.

1) nemo ex instrumentis domesticis] Lege
lib. 56. tit. 5. cap.5. quo dicitur: Si in bonis confiscati
inventa sit descriptio debitorum eius, hoc nullum prae-
judicium faciat eis, qui quasi debitores ei inscripti sunt,
Neque privata instrumenta, nec adnotationes suas, nec
domestica testimonia, ut ait const. 3. sequentis tit, 20,
pro se quis profert ad probationem: sicut nec fisco
creditur proferenti pro se suam descriptionem, ut
const, 7, tit, praesentis. Simile lib. 10. tit. 2, const. 5.
seu lib. 56. tit. 5. cap. 5. Idem ait const. 4. tit. 21.
huius lib. 4. adversus dispensatorem fisci. Lege et
const. 6. huius tituli, in qua dicitur, rationes defuncti
ad probationem non admitti. Ne igitur obstare tibi
videatur const. 4, tit. 21. huius libri 4. Ponit enim,
rationes prolatas admitti adversus eum, cuius sunt,
non pro eo. Unde etiam invitus eas adversus se pro-
ferre cogitur, ut lib. 2. tit. 1. const. 4.

Nota, eis, quae quis adversus se dixerit, fidem ha-
beri: nec vero eis, quae pro se. Lege et transmissio-

Fabr. GAlwy. n) Fere eadem habet Harm. I. 8, §. 8.

nes intus positas et necessarias: hoc est, lib, 38, tit. 3.
cap. 26. et lib. 53. tit. 50. cap. ult. et lib. 7. tit. 8. cap. 14,
et 17. et Antiquos, et 18. 8i quis vero adversus se ad-
notaverit, vel in testamento suo scripserit, se dehem,
eiusmodi defuncti scripturae fidem adhibemus, nisi, ut
plerumque fit, in fraudem legis sit, ut ait cap, 91, huius
tit. Nota utilem et generalem regulam, nec fiscum, nee
privatum ex propria adnotatione debitum probare posse.
Quaere et cap, 39. et 40. et lib, 56, tit. 5. cap. 5.

Thalelaei. Fortasse in instrumento scriptum erat,
illum illi illum fundum vendidisse: vel ille donavit mlhx
rem illam: et qui instrumentum conseripserat, illud
proferebat, et ex eo pretium petebat. Vel testatio erat
domesticarum personarum, fortasse liberorum ecius, vel
patris subnotatio, ut in brevibus fieri solet, ex quibus
tot nummos dedit. Haec lgltur omnia non sufficiunt
ad probationem pro eo, qui scripsit. Nam ad probatio-
nem adversus eum idonea sunt, ut didicimus in libris
de rebus.

XL. Rationes defuncti, in quibus seripsit, sibi
deberi, ad probationem non sufficiunt. Sed neque
in testamento si quid de debitis suis dixerit, ido-
neum id est ad probationem veritatis. Si vero quae-
dam subnotaverit 1) adversus se, vel in testamento
suo scripserit, se debere, eiusmodi scripturae de-
functi fidem adhibemus.

1) si vero quaedam subnotaverit] Quae-
stio. An ergo heres cogetur illud proferre actori desi-
deranti, cum legibus cautum sit, reum non cogi instru-
menta sua adversus se edere? Solutio. Testamentum
quidem omnino proferre cogitur quasi instrumentum
publicum. Ait enim cap. 3. tit. 1. lib., 35.: Testamenti
factio non privati, sed publici iuris est. Et tit. 6.
cap. 2. them. l.: Tabularum testamenti instrumentum
publicum est. Et cap. 5. eiusdem: Publice enim inter-
est, supremas voluntates valere. Licet enim them. 7,
cap. 3. tit. 5. lib. 85. dicatur, omnes, qui quid in testa-
mento adscriptum habent, recte desiderare tabulas ex-
hiberi, et agere ad id, quod interest, quod vel ad he-
reditatem vel ad legatum refertur: tamen them. 3. cap. 3.
tit. 4. lib. 15, omnibus, quorum interest ex lusta causa,
per actionem ad exhibendum petere conceditur, ut ex-
hibeantur tabulae testamenti., Nam titulus 5. lib. 35.
agit de interdicto de tabulis exhibendis: titulus autem
4. lib, 15. de ad exhibendum actione. Rationes autem
defuncti heres exhibere non cogitur, quia nemo cogitur
contra se edere instrumenta, Nec iuris, neque aequl-
tatis ratio permittit, ut alienorum instrumentorum in-
spiciendorum potestas alicui fieri debeat, ut cap. 17.
tit. 18. lib. 7. Quaere et cap. ult. elusdem tit. Quodsi
ponas, in rationibus depositi mentionem haberi, vel
cuius alterius ex contractu bonae fidei, ex iusta causa
eduntur, ut cap. 14. eiusdem tit. Similiter et rationes
argentariorum eduntur, ut eiusdem tit, cap. 4. 6. 9. et 10,
Denique licet nemo, qui convenitur, instrumentum con-
tra se edere cogatur, praeterquam in contractibus bo-
nae fidei ex iusta causa, ut cap. 14. tit. 18. lib. 7. et
cap. 17. eiusdem: actor autem contra se proferre coga~
tur, ut cap. 18. eiusdem tituli: tamen in casu praesente
heres, licet reus sit, testamentum contra se proferre
cogitur, ex quo debltum ostenditur, cum sit mstlumcn,-
tum publicum, ut lib. 33. tit. 1. cap. 3. et tit. 6. cap. 1.
them, ult. et cap. 5. et tit. 5 cap. 3. them. 7. Verum
quaere lib, 23. tit. 1. cap. 36. 37. et lib. 44. tit. 3. cap. 3.
them. ult.

XLI. Neque fiscus 1), neque privatus ex suis sub-
notationibus adversus aliquem debiti probationem

BASILICORUM LIBER XXII. TIT. L

praebet: utputa si hi, qui rem fisci administrant, in
rationes fiscales retulerint, illum tot debere: vel pri-
vatus in rationes suas, illum sibi debere.

1) neque fiscus] Finge, privatum conveniri ex
nuda subnotatione eorum, qui debita fiscalia describere
solent,

T6 xore médeg. Exemplum perniciosum est, ut ei
scripturae credamus, qua unusquisque sibi adnotatione
propria debitorem constituit. Unde neque fiscam, ne-

que alium quemlibet ex suis subnotationibus debiti pro-
bationem praebere posse constat.

XLII. Reo ') onus probandi non imponitur.

1) reo] Reus non oneratur probatione, ubi seilicet
negat, iuxta const. 23. huius tit, qua dicitur, negatio-
nis non esse¢ probationem, Ne tibi obstet const. 3.
huius tit. qua dicitur, eum, qui pro collega convenitur,
ostendere debere, collegam, cum officium deponeret,
solvendo fuisse. Reus enim affirmat, collegam tempore
depositi officii solvendo fuisse. Scias autem, id, quod
ab aliquo affirmatur, semper ab eo probari debere,
sive actor sit, sive reus, ut ostendit const. 16. eiusdem
tituli propositi, agens de donatiope. Excipias autem,
uti jam dixi, eum, qui pro herede vel pro possessore
possidet, propter const. ll. tit. 38. lib. 3. et quos notavi
exponens const. 2. huius tit. Et lege const. 12. eius-
dem tit.

Thalelaei. Constitutio reseribit reo in haec verba:
Frustra vereris, ne a reo probatio exigatur. Atque ita
16 sord modwg. Licet autem in specie constitutionis
dixerim, constitutionem reo rescribere, tamen si quis
attentius inspiciat, comperiet, constitutionem actori po-
tius rescribere, veritam, ne quando iudex a reo proba-
tiones exigat. Qui autem constitutionem ita intelligat,
excipere debet litem de libertate propter dig, 14. tit,
de probationibus 1ib. 22, ubi dicitur, eum, qui de statu
suo convenitur, si velit, probationem suscipere posse,
Sed magis consentaneum est dicere, ipsis reis consti-
tutionem rescribere. ,

XLII. Qui se minorem dicit!), adire Praesidem
debet, et hoc probare.

1) qui se minorem dicit] Cyrilli. Qui se mi-
norem dicit, probare debet, quod affirmat.

Quomodo vero dicitur in lib. 2. Cod. tit. 21. const. 4.
seu lib. 10. tit. 4. cap. 54. adversarios minoris ostendere
debere, tempus in integrum restitutionis esse praeter-
lapsum. Ante omnia igitur scias, in lite de restitutione
duas quaestiones esse. Prima est, an minor fuerit, cum
contraheret: secunda, an tempus in integrum restitu-
tionis praeterierit. Et quia iuvenis dicit, se minorem
XXV annis fuisse, merito ipse probatione huius rei one-
ratur, inxta id, quod hoc loco positum est. Non enim
adversarius probat, eum maiorem fuisse, cum contra-
heret, quia privilegium pro minore introductum adver-
sus eum retorqueretur. Cum vero minor dicit, se mi-
norem fuisse tempore contractus, idque ostendit, ad-
versarius eius de aetate non invenitur quidquam di-
cere, sed ad restitutionem se convertit, et opponit, di-
cens: at tempus restitutionis praeteriit. Quodsi non
probaverit, minori subvenietur. Haec igitur duo com-
plectens supradicta constitutio 4. rescribit minori: si
minorem te fuisse, cum contraheres, ostenderis, neque

x) Cap. 42. ijisdem verbis legitar in Syn.

Magis tamen arbitror, in Cod., scriptum fuisse

adversarius tunc comprobaverit, praeteriisse tempus
restitutionis, subvenietur tibi. Nota igitur differentiam
probationum, Sic enim et celeberrimus Eudoxius intel-
lexit harum divisionem. Nota autem, necesse esse, ut
iudex de causa cognoscat. Nota etiam, ipsum minorem
de aetate probare debere. Et merito. Quoniam enim
actor est, qui restitutionem petit, et factum affirmat,
ipse hoc probat.

XLIV. Patris ingenuitas 1) et gesti ab eo hono-
res non probant, ingenuam esse filiam.

1) patris ingenuitas] Cyrilli. Non intelligitur
quis ingenuus esse, quod pater eius ingenuus sit, vel
honoribus funetus sit, sed probare debet, se revera
liberum esse vel ingenuum. Nota ex hoc capite, non
sufficere ad praesumtionem ingenuitatis, quod pater
alicuius ingenuus sit, quodque honoribus functus sit.
Lege et transmissionés tanquam necessarias. Ei autem,
qui se ingenuum dicit, onus probationis incumbere, tra-
ditur lib. 7. tit. 14. const. 7. et tit. 16. const. 3. et 11. seu
lib. 41. tit. 10. et tit. eiusdem 20. Neque enim, ut osten-
dit const. 17. huius tit. ei prodest ad probationém in-
genuitatis, quod fratribus eius nulla moveatur quaestio
status, sed necesse est, ut se liberum esse ostendat,
Lege 1ib. 7. tit. 16. const. 11. 17. 22, et 32. et aliunde
eiusmodi praesumtiones comperies, ex quibus ingenuus
esse quis intelligi non potest. Nec te lateat const.16.
et 14. huius tit. nec non const. 2. tit. 20. libri propositi,
Sed lege eas: nam simile in eis dicitur.

Thalelaei. Saepe enim accidit, ut ipse ex ancilla
et ingenuo homine conceptus servus sit.

Nicaei. ILege Novellam 78. cap. 1. positam lib. 48.
tit. 26, ex qua disces, omnem, qui post eam manumit-
tetur, tacite et beneficio ea Novella introducto conse-
quenter ius aureorum annulorum adipisci, et natalibus
restitui, Et libertus est simul et ingenuus: et si non
observaverit, quaecunque erga patronos observare de-
bet, in servitutem retrahitur. Lege et cap. 28. tit. 20.
eiusdem libri, quo dicitur: Qui dicit, avum suum ma-
gistratum gessigse, ad ingenuitatem nepoti nihil prodest,
sive avus paternus fuerit, sive maternus. Quaerimus
enim, an forte ex qua causa mater eius ancilla facta tunc
eum pepererit, Lege et cap. 51. huius tit. et 54. et 56.
et ex his collatis dicas, cum ab aliquo exigitur, ut
ostendat, se tempore rei alicuius immobilis dominium
acquisivisse, probare eum debere possessionem conti-
puam et non interruptam, nec dicere, eo, quod initio
decennii, aut vicennii, aut triennii possederit, et in fine
et in medio tempore, eius, quod exigitur, probationem
se implere.

XLV. . Qui heredem dicit!) vel propter testa-
menti vitium, vel propter personam suam heredita-
tem obtinere non posse, probatione eius oneratur.

1) qui heredem dicit] Qui dicit, non posse
quem heredem existere, ipse probat onibus oneratur.
Et nota, quando negationis probatio exigatur,6adversus
id, quod dicitur dig. 2. et const.23. huius tit. Cave
igitur constitutionem illam indistincte acclpias, sed di-
cas, tunc negationis probaticnem non esse, cum prae-
sumtio non repugnat. Semper enim, si praesumtio re-
pugnet, negatio omnimodo probanda est. Sic igitur ac-
cipe, quod hoc loco dicitur. Vel dicas, onus proba-
tionis ei imponi, quia actor est, iuxta const., 2. huius
tit. et ut distinguit const. eiusdem tit. et ut confirmat
const, 16. tituli propositi. Forte quod aliud testamen-
tum factum sit, vel quod heres scriptus hereditatem ob-
tinere non possit quasi intestabilis, quae actor pro-
bare debet.

aq) Nomen Cyrilli in textu graeco apposui, cum in versione Fabroti extet.

BASILICORUM LIBER XXII. TIT. I.

Forte quia deportati sunt, vel haeretici, Quoniam
enim ‘ad praesumtionem inducendam sufficit heredi te-
stamentam proferre, actor compellitur vitium testamenti
vel personae ipsius ostendere.

XLVI. Emtio et venditio!) etiam sine seriptura
fieri potest.

1) emtio et venditio] T5 xer mddee. Cum res
non instrumentis gerantur, sed in haec rei gestae testi-
monium conferatur: factam emtionem et in vacuam
possessionem inductum patrem tuum, pretiumque nu-
meratum, quibuscunque potes legitimis probationibus
docere debes. Atque ita quidem o xor modwg. Finge,
actum in rem: nam si ageretur ex emto, et in posses-
sionem inductus non esset, eam haberet actionem ad
id ipsum, ut in pessessionem induceretur. Quod autem
dicitur, cum res non instrumentis, et quae sequuntur,
obtinet in omnibus contractibus, qui consensu contra-
huntur, ut dicitur dig. 4. tit. L. lib. 20. et lib. 7. de rebus,
et ubique. Quibuscunque legitimis probationibus, id
est, si non instrumento emtionis, at tamen quibuscun-
que probationibus hoe probari.

XLVIL. Non epistolis !) consanguinitas proba-
tur, sed aut natalibus, aut adoptione. Unde licet
quis ecpistolam emiserit ad aliquam tanquam soro-
rem ), ut veniret et hereditatem divideret, quam cum
ea communem se habere putabat, vel etiam arbiter
petitus sit 3), nihil prohibet, quominus quaestio fra-
ternitatis finiatur.

1) nen epistolis] Falsis scilicet et fictis, ne
obstet cap. 29. et 16. Scias autem, epistolam prodesse
ei, ad quem emissa est, ad praesumtionem, eumgque,
qui literas fecit, probationibus onerare, at ait cap. 5.

Cyrilli, Liber homo, qui ad ancillam quasi ad so-
rorem epistolam emisit, circa statum suum praeiudi-
cium non patitur. Cognatio natalibus ostenditur. At
const. 14. hujus tituli ait, cognationem ex matrimonio
legitimo, vel adoptione, non nudo parentum consensu,
neque ex falsa professione constitui. Idem enim extat
1ib. 7. Cod. tit. 16. const. 15. et 28. )

2) tanquam sororem] TFitius quidam existimans
se Mariam sororem habere et coheredem, literas ad eam
emisit, ut vemiret et una iudicium susciperet. Si ergo
victus sit, potest quaerere, an revera soror sit, neque
ullum ex literis ad eam tanquam sororem datis prae-
iudicium patitur. Cognatio enim non epistolis, sed na-
talibus aut adoptione probatur. Quaere lib. I1. tit. I.
cap. 52. quo dicitur: Si scripsero alicui tanquam cohe-
redi meo, cum revera non esset, actionem non habet
adversus possessores hereditatis.

3) vel etiam arbiter petitus sit] Forte enim
absente eo, qui ancillam esse contendebat, petitus est
judex familiae erciscundae: hoc est, non ipsa per se
iudicem petiit, sed alius mandatu eius.

XLVIIL. Non nuda asseveratio !), neque ementita
professio, licet utrique consentiant, cognationem con-
stituit, sed vel matrimonium legitimum, vel adoptio.
Si itaque hunc, contra quem supplicas, alicnum esse
affirmas, per te vel per procuratorem 2) professionem
eius falsam proba.

I) non nuda asseveratio] Puta si dixero, ali-
quem filium meum ésse, ut didicisti in Institut, si

bb) Cap. 48. in Schol. e. Cyrilli ad Basil. XXIL 1. cap. 47. sic exhibetur:

